
Апстракт: Стилските и интерпретациските аспекти ја претставуваат суштината на музичкото дело. Во 
нив спаѓаат формата, орнаментиката, артикулацијата, динамиката, прсторедот, темпото и сл. Нивната 
анализа придонесува за навлегување во структурата на музичкото дело, воочување на градбата и 
главните карактеристики, што доведува до поавтентична изведба. Во овој труд се дадени анализите на 
формата, орнаментиката, ариткулацијата и динамиката на избрани 24 сонати од Доменико Чимароза. 
Клучни зборови: соната, форма, орнаментика, артикулација, динамика. 
 
 
 Вовед  

Доменико Чимароза (1749–1801) е италијански оперски композитор. Во текот на својот 
живот има напишано над 80 опери, но и други инструментални дела, меѓу кои 88 сонати за 
пијанофорте. Според Роси (Rossi, 1999), овие сонати се пронајдени дури во 1924 год. од страна 
на италијанскиот музиколог Феличе Боген во Фиренца. Коен (Coen, 1992) во предговорот на 
неговото издание на овие сонати наведува и други пронајдени манускрипти и тоа милански, 
лондонски и венецијански. 

Овие сонати не се толку софистицирано градени за разлика од зрелите сонати на Хајдн 
и Моцарт. Тие се до толку различни во однос на градбата, што споредбата со нив би била 
бесцелна. Музичката структура не е премногу комплексна, но Чимароза ги збогатил сонатите 
со голема разновидност. Најзначајната музичка карактеристика на овие сонати е нивната 
јасност. Постои изразен контраст помеѓу главната мелодија и придружбата, што укажува на 
влијанието од оперското творештво на композиторот. 
 
 1. Форма 

Од 24 анализирани сонати најголем дел од нив се напишани во сложена дводелна и 
сонатна форма. За дводелните и триделните форми забележителна е нетипична градба, како 
комбинирање на прости и сложени форми и вметнување на кратки премини или епизоди 
помеѓу деловите.   

Кај сонатната форма значително е да се забележи дека има појава на исклучоци како 
сонатна форма без развоен дел, сонатна форма без реприза на прва или втора тема и сл. 
Исклучоци се забележуваат и во градбите на темите, мостовите и завршните групи.  

Понатаму се застапени сонати со проста и сложена триделна форма, проста дводелна, 
дводелна преодна, петоделна и Скарлатиева сонатна форма.  

Од раните кон подоцнежните сонати може да се забележи голема прогресија и 
напредок на композиторската техника во однос на формалната заокруженост, фактурата, 
тематизмот и тематските контрасти, структурата на темите и останатите делови од формата. 

Во табела бр. 1 е дадено која од сонатите во каква форма е пишувана. 
 

ФОРМА СОНАТИ 
сонатна C.28,C.54, C.59, C.60, C.65 

Скарлатиева C.27,C.38 , C.61,  
проста дводелна C.33 

дводелна преодна C.18, C.34, C.56 
сложена дводелна C.29, C.35, C.39, C.49, C.51, C.52,C.55,C.58,C.62 
проста триделна C.17 

сложена триделна C.53 
петтоделна C.37 

Табела бр.1 – Форма на сонатите 
 
 

e.novakovska
Typewriter
781.5/.62:781.68]:78.082.2(450)Чимароса, Д.

e.novakovska
Typewriter

 2. Орнаменти 
               Од орнаментите најмногу се застапени кратки, долги, двојни и тројни предудари, 
трилери, а во осум од анализираните сонати воопшто нема употреба на орнаменти. 

Соната С. 27, такт 31–34 

 
Слика 1 – Нотен пример за примена на троен предудар со предложен прсторед 

 
Соната С. 55, такт 1–8 

 
Слика 2 – Нотен пример за примена на двоен предудар 

 
На слика 2  е прикажан нотен пример за примена на специфичен двоен предудар кој 

започнува од еден тон подолу, наместо вообичаениот двоен предудар кој започнува од два тона 
подолу од главниот тон.  

Соната С. 49, такт 1–2 

 
Слика 3 – Нотен пример за примена на краток трилер со завршна фигура 

 
Соната С. 55, такт 24–28 

 
Слика 4 – Нотен пример за примена на долг трилер 

 
На слика 4 е прикажан нотен пример за примена на долги трилери. Притоа трилерот во 

такт бр. 26 означен со зелена боја се изведува од горен тон со завршна фигура, бидејќи три 
пати претходно е застапен главниот тон. Трилерот во такт бр. 27 означен со црвена боја се 
изведува од главен тон, без завршна фигура, бидејќи пред него веќе е застапен горниот тон, а 
по него следува мотив кој наликува на завршна фигура. 

Во табела бр. 2 е претставена застапеноста на орнаменти во анализираните сонати. 
ОРНАМЕНТИКА СОНАТИ 

предудари C. 27, C.28. C.29, C.33, C.37, C.49, C.52, C.53, C.54, C.55, 
C.56, C.58, C.59, C.60, C.61, C.62 

трилери C.28, C.29, C.49, C.55, C.56, C.61 
нема ознаки за орнаментација C.17, C.18, C.34, C.35, C.38, C.39, C.51, C.65 

Табела бр. 2 – Застапеност на орнаменти во сонатите 
 
 3. Артикулација 

Од ознаките за артикулација најчесто се застапени ознаки за легато и стакато. Важно е 
да се напомене дека не се употребувани долги легато фрази, туку кратки со должина од еден 
или два такта. 

Соната С. 61, такт 14–16 

 
Слика 5 – Нотен пример за примена на ознаки за артикулација 

 
Интересна е забелешката за ознаките за артикулација кои почесто се употребувани кај 

подоцнежните сонати, односно од C. 37, па нагоре. 
Во табела бр. 3 е прикажана примената на ознаките за артикулација во анализираните 

сонати. 
 

АРТИКУЛАЦИЈА СОНАТИ 
стакато C.37, C.39, C.49, C.51, C.52, C.53, C.54, C.55, C.56, C.58, C.59, 

C.60, C.61, C.62, C.65 
легато C.51, C.52, C.53, C.55, C.58, C.60, C.61, C.62, C.65 

нема ознаки за артикулација C.17, C.18, C.27, C.28, C.29, C.33, C.34, C.35, C.38 
Табела бр. 3 – Ознаки за артикулација во сонатите 

 
 
            4. Динамика 

Прогресијата на примена на ознаки се забележува и кај ознаките за динамика. Најмногу 
се употребени ознаки f, а во една од анализираните сонати се сретнува и ознаката p. Во 
најголем дел од анализираните сонати воопшто не се применети ознаки за динамика.  

Соната С. 39, такт 29–33 

 
Слика 6 – Нотен пример за примена на ознаки за динамика 

 
Примената на ознаки за динамика повторно започнува од соната C. 39. Поради фактот 

што не се познати точните години на компонирање на сонатите, не можеме со сигурност да 
тврдиме дека причината за ваквата прогресија на употреба на ознаки за динамика и 
артикулација лежи во периодот на компонирањето на сонатите и периодот на запознавањето на 
Чимароза со инструментот пијанофорте и неговите можности, како што е случајот со сонатите 

на Јозеф Хајдн. Во табела бр. 4 е прикажана примената на ознаки за динамика во 
анализираните сонати. 
 

ДИНАМИКА СОНАТИ 
f C.39, C.54, C.58 
p C.39 

нема динамички ознаки C.17, C.18, C.27, C.28, C.29, C.33, C.34, C.35, C.37, C.38, 
C.49, C.51, C.52, C.53, C.55, C.56, C.59, C.60, C.61, C.62 

Табела бр. 4 – Ознаки за динамика во сонатите 
 

           Заклучок 
Сонатите на Доменико Чимароза се вистинско изненадување. Ретко се изведувани и за 

нив речиси не постојат многу стручни музички трудови.  
Секоја од нив е со кратко траење и главно со фокус на една фигура или технички 

проблем. Фактурата е едноставна, хомофона. Најголем дел од нив се пишувани во сложена 
дводелна и сонатна форма. Од орнаментите се застапени предудари и трилери. Од ознаките за 
артикулација се застапени ознаки за легато и стакато. Најмалку се застапени ознаки за 
динамика и тоа само основните f и p.  Во најголем дел од анализираните сонати воопшто не се 
сретнуваат ознаки за динамика. Овие сонати се погодни за ученици, студенти и лесно можат да 
се вклопат во репертоарите и на професионалните изведувачи. Тие зрачат со убавина и 
претставуваат уникатен музички извор кој допрва треба да се експонира пред широката 
музичка јавност.   

